
Noowee kɛkɛ Ɛyʋ weyi elʋŋuu 
Ɛsɔ tɛɛ. Ɛyaa lɛlaa tiŋa maaɣaɣ 
nɛ Ɛsɔ paatʋ yɔʋ. Nakʋyʋ 
wiye lɛ, Ɛsɔ yɔɔdɩ kigiluu tɔm 
natʋyʋ.  "Manɖɩzɩʋ kañatʋ ɛdjaɖɛ 
ɖɩnɛ," mbʋ-ʋ Ɛsɔ heyi Noowee. 

"Ñe-cejewiye 
ɖeke ñʋʋ 
mankaɣ 
yabʋ."



Ɛsɔ heyi Noowee tɛʋ sɔsɔʋ nakʋyʋ kaɣ nɩʋ nɛ 
lɩm su nɛ pɩwadi ɛjaɖɛ yɔɔ. "Saɣ mɛlɛ sɔsɔʋ nɛ 
tɩʋɖasɩ, kɩpaɣlɩ ɖeu nɛ kɩmaɣna ña nɛ ñɔ-hɔʋ 

taa ñɩma nɛ kpina sakɩyɛ. Ɛsɔ ɖʋ Noowee 
mbʋ ɛla yɔ. Nowwee pazɩ tʋmɩyɛ.



Pitɔma yɔ, ɛyaa hoŋi 
Noowee alɩwaatʋ 
ndʋ ɛheyaɣaɣ-wɛ 
mbʋ pʋ 
yɔɔ ɛsakɩ 
mɛlɛ yɔ. 

Noowee wɛ̀ɛ̀
ɛsakɩ. Ɛwɛɛ 
ɛɖiɣna ɛyaa heyuu 
Ɛsɔ Tɔm. Nɔɔyʋ 
ɩɩwelesiɣ nɛ-ɩ .



Noowee kɛwɛnɩ lɩdaʋ Ɛsɔ 
yɔɔ pʋɖɔɔ. Paa tɛʋ ɩtaatɩnɩda 
mbʋ-ʋ wiɖii yɔ, ɛtaɣ Ɛsɔ liu. 
Lɛɛlɛɛyɔ pɩtalaa se papɩzʋʋ 
pasʋʋ mɛlɛ taa.



Kpɩna talaa. Ɛsɔ kɔnɩ kpɩna ndɩ; ikpaɣ naayɛ lʋbɛ lʋbɛ alila 
taa; lɛɛna naalɛ naalɛ. Sumasɩ sɔsɔsɩ nɛ cikpesi, tɛtɛ kpɩna 

sɔsɔna nɛ kɩkɔzɛɛ suu ɖɔɖɔ mɛlɛ taa.



Pɩtɔma yɔ, ɛyaa tʋaɣ Noowee, alɩwatʋ ndʋ 
ɛsʋzaɣ kpɩna mɛlɛ taa yɔ. Patɩyele 
kɩdɩkɛdɩm labʋ Ɛsɔ ɛsɩndaa. 
Patɩtɔ se peyele-wɛ nɛ pasʋʋ 
mɛlɛ taa.



Pɩkɔɔ pɩtalɩ 
ɖenɖe kpɩna tiŋa 
nɛ sumasɩ tɩŋa wɛ 
mɛlɛ taa yɔ. "Sʋʋ mɛlɛ 
taa", Ɛsɔ yaɣ Noowee. "Ña 
nɛ ñɔ-hɔʋ taa mba".  Noowee, 
ɛ-halʋ, ɛ-pɩyalaa naadozo nɛ pa-halaa 
pasu mɛlɛ taa. Pɩsaɣ nɛ Ɛsɔ ɖɩɣ pɔɔyʋʋ.



Piyele nɛ tɛʋ tii. Kigiluu 
tɛʋ nɩwa  nɛ lɩm su pwalɩ 
tɛtʋ tɩŋa yɔɔ kɩyakɩŋ 
nɩɩnaza nɛ ɖoo nɩɩnaza.



Lɩm kɩwadɩm pɩ̀ɩ̀ nɛ 
tɛtʋ sɔsɔtʋ nɛ cikpetu taa. Tɛʋ fɛwa lɛ, 
halɩ pʋŋ maɣmaɣ kɛwɛ lɩm tɛɛ. Tɛtʋ yɔɔ 
mbʋ mbʋ pɩwɛ wezuu nɛ pifezuu yɔ pɩsɩ.



Lɩm kpaaɣaɣ lɛ, mɛlɛ wɛɛ 
kɩkpaɣ lim yɔɔ. Pɩtɔma, 
mɛlɛ ŋgʋ kɩtaa koyuwa yaa 
kɩzelaɣ lim yɔɔ yaa kɩɩwɛ 
sɔɔndʋ. Ɛlɛ mɛlɛ ŋgʋ 
kɩhuuzɩnɩ Noowee yɔɔ nɛ 
kigiluu tɛʋ lɩm tɩkpaɣ-ɩ.



Lɩm walɩ tɛtʋ yɔ mbʋ fenasɩ kagbaazɩ 
lɛ, Ɛsɔ tiyini heliwɩlaɣ nakɛyɛ. Pɩla hɛɛɛ 
nɛ mɛlɛ wolo kɩsiŋɩ Araraatɩ pʋŋ 
taa. Noowee caɣ̀ mɛlɛ taa kɩyakɩŋ 

nɩɩnaza nɛ lɩm 
wɛɛ pitiki.



Noowee tʋlɩ mondoɖe nɖɩ ɛɛtʋlɩ mɛlɛ yɔɔ yɔ nɛ etii sumaɣ 
ŋga payaɣ se kaŋgaɖɩyɛ yɔ nɛ halikuku. Halikuku ɛɛnaɣ 
ɖenɖe ɖɩcaɣ yɔ lɛ, dɩpɩsɩ Noowee cɔlɔ.



Pɩlabɩ kɩtaʋ lɛ, Noowee tasɩ 
labʋ mbʋ. Halikuku pɩsaa 
ɛkɔɔ nɛ tɩʋ ŋgʋ payaɣ se 
oliiviyee yɔ ki-hayʋʋ lɛŋ nɩŋgʋ. 
Ɛsɩndaa kɩtaʋ taa lɛ, Noowee 
nawa se tɛtʋ yɔɔ swɩlaa mbʋ pʋ yɔɔ, 

halikuku tatasɩ pɩsʋʋ.



Ɛsɔ heyi Noowee se pɩtalaa se ɛlɩɩ mɛlɛ taa. 
Noowee nɛ ɛ-hɔʋ taa mba petisi kpɩna.



Noowee naa se Ɛsɔ 
laba-ɩ kɩbandʋ. Ɛma 
Kɩpaɣlʋ kɩlaŋ ɖɩlayɛ 
nɛ eluŋi Ɛsɔ weyi 
ɛyabɩ ɛ nɛ ɛ-hɔʋ taa 
ñɩma pa-ñʋŋ kigiluu 
tɛʋ tɔm taa yɔ ɛ-tɛɛ̀.



Ɛsɔ ɖʋ 
ɛ-maɣmaɣ ɛ-taa 
se ɛlakɩ noowee 
mamaaci 
pʋyʋ nɔɔyʋ. 

Ɛɛtasɩɣ kɔnaʋ 
kigiluu tɛʋ lim se 
ɛhʋʋna ɛyaa 
kɩdɛkɛdɩm tɔm.



Kigilu tɛʋ lɩm tɛma 
lɛ, Noowee nɛ ɛ-hɔʋ 
taa ñɩma paɖaɣnɩ pazʋʋ wezuu 
caɣʋ kɩfam. Pazɩ pazɩ, e-liɖe 
taa nɩma su ɛjaɖɛ Kpeekpe. 
Ɛjaɖɛ yɔɔ ɛyaa tɩŋa payɩ lɩnɩ 

Noowee nɛ e-piya 
pe-liɖe taa.



Noowee nɛ kigiluu tɛʋ pɔ-tɔm

Tɔm ndʋ tɩlɩna Ɛsɔ jɔlɔ yɔ, Takayaɣ kiɖeɖeɣa

Panaɣ tʋ

Ɖɩpazɩyɛ 6-10

"Ñɔ-Tɔm ɖʋsʋyɛ haɣ ñalɩmɩyɛ." 
Keɣa 119:130



Tɩnaa



Ɛsɔtɔm tʋnɛ tɩwɩlʋʋ-ɖʋ pɩlɩna ɛzɩma mbʋ 
ɖɛ-tɛ maamaaci ɛsɔ weyi ɛma-ɖʋ nɛ ɛsɔɔlɩ se ŋtɩlɩɩ yɔ.

Kɩbaɣlʋ sɩma se ɖɩlaba mbʋ pɩfɛyɩ ɖeu yɔ, ɛyaa bʋ se 
kɩwɛɛkɩm. Ɛlɛ ɛzɩma mbʋ kɩbaɣlʋ sɔɔlaŋ pɩtɩfɛyɩ lɛ etiyina 

ɛ-pɩyalʋ ɛgbamɩyɛ, Yesu, nɛ ɛkɔɔ ɛsɩ kaamaŋkaɣ yɔɔ kɛ 
ña-kɩwɛɛkɩm yɔɔ ɛlɛ Yesu fe nɛ ɛkpa ɛsɔtaa koboyaɣ taa! Yee 

ŋwɛnɩ lidaʋ yesu yɔɔ nɛ ŋpɔzɩ-ɩ se ekpeɣ-ŋ ña-kɩwɛɛkɩm yɔ, ɛkaɣse 
ɛla! Ɛ-kaɣ se ɛ-kɔɔ ñɔ-cɔlɔ nɛ ña nɛ-ɩ lɛ ɛwɛ wezuu tam yɔɔ.

Yee ŋtisuu se pɩkɛ toovenim yɔ, heyi tʋnɛ kɩbaɣlʋ:
Yesu metisaa se ña lɛ ɛsɔ ŋpɩsɩ ɛyʋ nɛ ŋsɩ ma-kɩwɛɛkɩmyɔɔ, 

ɛlɛ ŋɖaanɩ wɛʋ wezuu. Metediŋ-ŋ se, ŋ-kɔɔ me-wezuu caʋ taa 
nɛ ŋ-kpeɣ-m ma-kiwɛɛkɩm, nɛ ma-pɩzɩ mɛwɛɛnɩ wezuu caʋ kɩfalʋ 
lɛɛlɛɛ yɔ, nɛ kɩyakʋ nakʋyʋ wiye lɛ ma-pɩzɩ mɛ-wɛɛ ñɔ-ccɔlɔ taa. 

Sɩnam nɛ ma-ña nɛ mancaɣ wezuu ɛzɩ ña-pɩɣa yɔ. Pɩla mbʋ

Ɛkalɩ ɛsɔtɔm takayaɣ nɛ ɛ-yɔɔdʋʋ nɛ ɛsɔ paaɖoye!   Yohanɛɛsɩ 3:16


	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22

